
DECIZJONI (UE) 2015774 TAL-BANK CENTRALI EWROPEW
tal-4 ta’ Marzu 2015

dwar programm ta’ xiri ta’ assi ta’ swieq sekondarji mis-settur pubbliku (BCE/2015/10)

IL-KUNSILL GOVERNATTIV TAL-BANK CENTRALI EWROPEW,

Wara li kkunsidra t-Trattat dwar il-Funzjonament tal-Unjoni Ewropea, u b'mod partikolari l-ewwel inciz
tal-Artikolu 127(2) tieghu,

Wara li kkunsidra I-Istatut tas-Sistema Ewropea ta’ Banek Centrali u tal-Bank Centrali Ewropew u, b'mod partikolari t-
tieni subparagrafu tal-Artikolu 12.1 flimkien mal-ewwel in¢iz tal-Artikolu 3.1, u l-Artikolu 18.1 tieghu,

Billi:

(1)  Skont l-Artikolu 18.1 tal-Istatut tas-Sistema Ewropea tal-Banek Centrali u tal-Bank Centrali Ewropew (iktar il
quddiem [-“Istatut tas-SEBC”), il-Bank Centrali Ewropew (BCE), flimkien mal-banek ¢entrali nazzjonali tal-Istati
Membri li -munita taghhom hija l-euro (iktar il quddiem il-“BCNi”) jistghu joperaw fis-swieq finanzjarji billi, fost
affarijiet ohra, jixtru u jbieghu strumenti negozjabbli b'mod definittiv, sabiex jilhqu I-ghanijiet tas-SEBC.

(2)  Fl-4 ta’ Settembru 2014, il-Kunsill Governattiv iddecieda li jibda t-tielet programm ta’ xiri ta’ bonds koperti (iktar
il quddiem is-“CBPP3”) u programm ta’ xiri ta’ titoli koperti b’assi (ABSPP). Flimkien mal-operazzjonijiet immirati
ta’ rifinanzjament fit-tul introdotti fSettembru 2014, dawn il-programmi ta’ xiri ta’ assi huma mmirati biex itejbu
iktar it-trazmissjoni tal-politika monetarja, jiffacilita I-ghoti ta’ kreditu lill-ekonomija taz-zona tal-euro, jittaffew il-
kundizzjonijiet tas-self tal-unitajiet domestici u ditti u I-kontribuzzjoni sabiex ir-rati ta’ inflazzjoni jigu lura ghal
livelli eqreb lejn it-2 %, li jkun konsistenti mal-ghan primarju tal-BCE li tinzamm l-istabbilta tal-prezzijiet.

(3)  Fit-22 ta’ Jannar 2015, il-Kunsill Governattiv iddecieda li x-xiri ta’ assi ghandu jigi estiz biex jinkludi programm
ta’ xiri ta’ assi ta’ swieq sekondarji mis-settur pubbliku (iktar il quddiem il-“PSPP”). Skont il-PSPP, il-BCNi, fi
proporzjonijiet li jirriflettu l-ishma rispettivi taghhom fl-iskema kapitali tal-BCE, u I-BCE jistghu jixtru direttament
titoli ta’ dejn negozjabbli minn kontropartijiet eligibbli fis-swieq sekondarji. Din id-decizjoni ttiehdet bhala parti
mill-politika monetarja unika fid-dawl ta’ numru ta’ fatturi li materjalment ziedu r-riskju ta’ tnaqqis fil-valur fil-
prospetti matul perijodu ta’ Zmien medju fir-rigward ta’ zviluppi fil-prezzijiet, biex b’hekk jitpogga fperikolu li
jintlahaq l-ghan primarju tal-BCE li tinzamm l-istabbiltd tal-prezzijiet. Dawn il-fatturi jinkludu anqas stimolu
monetarju milli mistenni minn mizuri ta’ politika monetarja adottata, xejra 1 isfel fil-maggoranza tal-indikaturi
tal-inflazzjoni taz-zona tal-euro attwali u mistennija — kemm mizuri komplessivi (headline) kif ukoll mizuri li
jeskludu I-impatt ta’ komponenti volatili, bhall-energija u l-ikel — lejn livelli baxxi storici, u l-potenzjal mizjud ta’
effetti tat-tieni ¢iklu fuq l-iffissar ta’ pagi u prezzijiet gejjin minn tnaqqis sinjifikanti tal-prezzijiet taz-zejt.

(4)  1I-PSPP hija mizura proporzjonata ghal mitigazzjoni tar-riskji ghall-prospetti dwar l-izviluppi fil-prezzijiet, billi
tkompli ttaffi izjed il-kundizzjonijiet monetarji u finanzjarji, inkluzi dawk rilevanti ghall-kundizzjonijiet ta’ self
tal-korporazzjonijiet mhux finanzjarji u l-unitajiet domestici, biex b’hekk jigu appoggati l-konsum aggregat u 1-
infiq fl-investiment fiz-zona tal-euro biex fl-ahhar mill-ahhar jinghata kontribut ghar-ritorn lejn rati ta’ inflazzjoni
inqas minn imma qrib it-2 % matul perijodu ta’ Zmien medju. Fambjent fejn ir-rati ta’ imghax ewlenin tal-BCE
qeghdin fl-iktar livelli baxxi, u programmi ta’ xiri li jiffukaw fuq assi tas-settur privat qed jitqiesu li pprovdew
spazju konsiderevoli, imma insuffi¢jenti, biex jigu indirizzati r-riskji ta’ tnaqgis fil-valur kurrenti ghall-istabbilta
tal-prezzijiet, hemm bzonn li jizdied il-PSPP mal-mizuri tal-politika monetarja tal-Eurosistema, bhala strument li
huwa kkaratterizzat minn potenzjal gholi ta’ trazmissjoni lill-ekonomija reali. Bis-sahha tal-effett tieghu ta’ riekwi-
libriju tal-portafoll, il-volum imdaqqas ta’ xiri tal-PSPP se jikkontribwixxi biex jintlahaq l-ghan tal-politika
monetarja sottostanti li jwassal lill-intermedjarji finanzjarji biex izidu l-provvista taghhom ta’ likwidita lis-suq
interbankarju u kreditu lill-ekonomija taz-zona tal-euro.

(5)  I-PSPP fih numru ta’ salvagwardji biex jigi zgurat li x-xiri previst ikun proporzjonat mal-ghanijiet tieghu, u li r-
riskji finanzjarji relatati jkunu gew ikkunsidrati debitament fid-disinn tieghu u jkunu gew ikkontenuti permezz
tal-gestjoni tar-riskju. Biex ikun hemm operazzjoni bla xkiel tas-swieq ftitoli ta’ dejn negozjabbli eligibbli, u biex
ma jkunx hemm xkiel fir-ristrutturazzjonijiet ordnati ta’ dejn, se japplikaw limiti ghal xiri ta’ dawk it-titoli mill-
banek centrali tal-Eurosistema.

(6)  II-PSPP jikkonforma bi shih mal-obbligi tal-banek centrali tal-Eurosistema skont it-Trattati, inkluza I-projbizzjoni
ta’ finanzjament monetarju, u ma jfixkilx l-operat tal-Eurosistema skont il-principju ta’ ekonomija tas-suq miftuh
b’kompetizzjoni libera.

(7)  Ptermini tad-daqs tal-PSPP, tal-ABSPP u tas-CBPP3, il-likwidita li tigi pprovduta lis-suq mix-xiri ta’ kull xahar
ikkombinat se tammonta ghal EUR 60 biljun. Ix-xiri huwa intiz li jsir sal-ahhar ta’ Settembru 2016 u, fi
kwalunkwe kaz, se jsir sakemm il-Kunsill Governattiv jara aggustament sostnut fit-triq tal-inflazzjoni li jkun
konsistenti mal-ghan tieghu li jilhaq rati ta’ inflazzjoni ingas minn, imma qrib it-2 % matul perijodu ta’ zmien
medju.

(8)  Sabiex tigi zgurata l-effettivita tal-PSPP, I-Eurosistema b’dan gieghda ticcara li hija taccetta l-istess trattament (pari
passu) bhal investituri privati fir-rigward tat-titoli ta’ dejn negozjabbli li I-Eurosistema tista’ tixtri taht il-PSPP,
skont it-termini ta’ dawn l-istrumenti.

(9)  Ix-xiri ta’ strumenti ta’ dejn negozjabbli eligibbli mill-Eurosistema taht il-PSPP ghandu jigi implimentat b’'mod
decentralizzat, wara li jigu kkunsidrati debitament il-formazzjoni tal-prezz tas-suq u I-kunsiderazzjonijiet tal-
funzjonament tas-sug, u ghandu jigi kkoordinat mill-BCE, biex b’hekk tigi ssalvagwardata l-unicita tal-politika
monetarja tal-Eurosistema,

ADOTTA DIN ID-DECIZJONI:

Artikolu 1
Stabbiliment u kamp ta’ applikazzjoni tal-PSPP

L-Eurosistema bil-prezenti qieghda tistabblixxi 1-PSPP li bis-sahha tieghu l-banek centrali tal-Eurosistema ghandhom
jixtru titoli ta” dejn negozjabbli eligibbli, kif iddefinit fl-Artikolu 3, fi swieq sekondarji, minn kontropartijiet eligibbli, kif
iddefinit fl-Artikolu 7, taht kundizzjonijiet specifici.

Artikolu 2
Definizzjonijiet

Ghall-finijiet ta’ din id-Decizjoni, japplikaw id-definizzjonijiet segwenti:

(1) “bank centrali tal-Eurosistema” tfisser il-BCE u I-banek centrali nazzjonali tal-Istati Membri li I-munita taghhom hija
l-euro (iktar 'il quddiem il-“BCNi”);

(2) “agenzija rikonoxxuta” tfisser entita li I-Eurosistema kklassifikat bhala tali ghall-finijiet tal-PSPP;

(3) “organizzazzjoni internazzjonali” tfisser entita fit-tifsira tal-Artikolu 118 tar-Regolament (UE) Nru 575/2013 tal-
Parlament Ewropew u tal-Kunsill (!) u li I-Eurosistema kklassifikat bhala tali ghall-finijiet tal-PSPP;

(4) “bank ta’ zvilupp multilaterali” tfisser entita fit-tifsira tal-Artikolu 117(2) tar-Regolament (UE) Nru 575/2013 u li I-
Eurosistema kklassifikat bhala tali ghall-finijiet tal-PSPP;

(5) “ezitu pozittiv ta’ revizjoni” jfisser dik li tigi I-aktar tard miz-zewg decizjonijiet: id-decizjoni tal-Bord tad-Diretturi tal-
Mekkanizmu Ewropew tal-Istabbilta u, fil-kaz li I-Fond Monetarju Internazzjonali jikkofinanzja l-programm ta’
assistenza finanzjarja, il-Bord Ezekuttiv tal-Fond Monetarju Internazzjonali biex jigi approvat il-hlas li jmiss taht dak
il-programm, waqt li jkun mifhum li z-Zewg decizjonijiet ikunu mehtiega biex jitkompla x-xiri taht il-PSPP.

Lista tal-entitajiet msemmijin fil-punti (2) sa (4) huma ppubblikati fuq il-websajt tal-BCE.

() Regolament (UE) Nru 575/2013 tal-Parlament Ewropew u tal-Kunsill tas-26 ta’ Gunju 2013 dwar ir-rekwiziti prudenzjali ghall-istituz-
zjonijiet ta’ kreditu u d-ditti tal-investiment u li jemenda r-Regolament (UE) Nru 648/2012 (GUL 176, 27.6.2013, p. 1).

Artikolu 3
Kriterji ta’ eligibbilta ghal titoli ta’ dejn negozjabbli

1.  Bla hsara ghar-rekwiziti stabbiliti fdan I-Artikolu, titoli ta’ dejn negozjabbli ddenominati feuro mahrugin minn
gvernijiet centrali ta’ Stat Membru li l-valuta taghhom hija l-euro, agenziji rikonoxxuti li jinsabu fiz-Zona tal-euro,
organizzazzjonijiet internazzjonali li jinsabu fiz-zona tal-euro u banek multilaterali tal-izvilupp li jinsabu fiz-zona tal-
euro ghandhom ikunu eligibbli ghal xiri mill-banek centrali tal-Eurosistema taht il-PSPP. F¢irkustanzi eccezzjonali, fejn 1-
ammont ta’ xiri previst ma jistax jintlahaq, il-Kunsill Governattiv jista’ jiddeciedi li jixtri titoli ta’ dejn negozjabbli
mahrugin minn entitajiet ohrajn li jinsabu fiz-zona tal-euro, skont il-kundizzjonijiet stipulati fil-paragrafu 4.

2. Sabiex ikunu eligibbli ghal xiri taht il-PSPP, it-titoli ta’ dejn negozjabbli ghandhom jikkonformaw mal-kriterji ta’
eligibbilta ghal assi negozjabbli ghal operazzjonijiet ta’ kreditu tal-Eurosistema skont I-Anness I tal-Linja Gwida
BCE/2011/14 (Y, bla hsara ghar-rekwiziti li gejjin:

(a) l-emittent jew il-garanti tat-titoli ta’ dejn negozjabbli ghandu jkollu valutazzjoni tal-kwalita tal-kreditu tal-ingas tal-
Livell 3 ta’ Kwalita ta’ Kreditu fl-iskala ta’ klassifikazzjoni armonizzata tal-Eurosistema espressa fil-forma ta’ mill-
inqas klassifikazzjoni wahda ta” kreditu pubbliku moghtija minn istituzzjoni esterna ta’ valutazzjoni ta’ kreditu
(ECAI) accettata fi hdan il-qafas ta’ valutazzjoni ta’ kreditu tal-Eurosistema;

(b) jekk ikun hemm disponibbli klassifikazzjonijiet multipli tal-emittent ECAI jew garanti ECAI, ghandha tapplika r-
regola tal-ewwel l-ahjar, jigifieri ghandha tapplika l-klassifikazzjoni tal-ahjar garanti jew emittent ECAI disponibbli.
Jekk l-issodisfar tar-rekwiziti tal-kwalita ta” kreditu jigu stabbiliti abbazi ta’ klassifikazzjoni tal-garanti ECAL il-
garanzija ghandha tissodisfa l-karatteristici ta’ garanzija accettabbli kif stipulat fl-Artikolu 6.3.2(c)(i) sa (iv) tal-
Anness I tal-Linja Gwida BCE[2011/14;

(c) jekk il-valutazzjoni ta’ kreditu pprovduta minn ECAI accettat ghall-emittent jew il-garanti ma tikkonformax ma’ tal-
inqas il-Livell 3 ta’ Kwalita ta’ Kreditu fl-iskala tal-klassifikazzjoni armonizzata tal-Eurosistema, it-titoli ta’ dejn
negozjabbli ghandhom ikunu eligibbli biss jekk jinhargu jew ikunu ggarantiti ghal kollox mill-gvernijiet centrali tal-
Istati Membri taz-zona tal-euro skont programm ta’ assistenza finanzjarja u li fir-rigward tieghu l-applikazzjoni tal-
limitu tal-kwalita ta’ kreditu tal-Eurosistema jigi sospiz mill-Kunsill Governattiv bis-sahha tal-Artikolu 8 tal-Linja
Gwida BCE[2014/31 (3;

(d) Fil-kaz ta’ revizjoni ta’ programm ta’ assistenza finanzjarja li jkun ghaddej, l-eligibbilta ghal xiri PSPP ghandha tigi
sospiza u ghandha tkompli biss fil-kaz li jkun hemm ezitu pozittiv tar-revizjoni.

3. Sabiex ikunu eligibbli ghal xiri taht il-PSPP, it-titoli ta’ dejn, fit-tifsira tal-paragrafi 1 sa 2, ghandu jkollhom maturita
rimanenti minima ta’ sentejn u maturita rimanenti massima ta’ 30 sena meta jinxtraw mill-bank centrali tal-Eurosistema
rilevanti. Sabiex tigi ffacilitata implimentazzjoni bla xkiel, strumenti ta’ dejn negozjabbli b’'maturita rimanenti ta’ 30 sena
u 364 jum ghandhom ikunu eligibbli taht il-PSPP. Il-Banek Centrali Nazzjonali ghandhom iwettqu wkoll xirjiet sostituti
ta’ titoli ta’ dejn negozjabbli mahrugin minn organizzazzjonijiet internazzjonali u banek multilaterali tal-izvilupp jekk 1-
ammonti previsti li ghandhom jinxtraw ftitoli ta’ dejn negozjabbli mahrugin minn gvernijiet centrali u agenziji
rikonoxxuti ma jkunux jistghu jintlahqu.

4. Il-banek centrali tal-Eurosistema jistghu, f¢irkustanzi ec¢ezzjonali, jipproponu lill-Kunsill Governattiv korporazzjo-
nijiet pubbli¢i mhux finanzjarji li jinsabu fil-gurisdizzjoni taghhom bhala emittenti ta’ strumenti ta’ dejn negozjabbli biex
jinxtraw bhala sostituti fil-kaz li l-ammont previst li ghandu jinxtara fi strumenti ta’ dejn negozjabbli mahrugin mill-
gvernijiet centrali jew agenziji rikonoxxuti li jinsabu fil-gurisdizzjoni taghhom ma jkunx jista’ jintlahaq. Il-korporazzjo-
nijiet pubbli¢i mhux finanzjarji proposti ghandhom jissodisfaw tal-ingas iz-zewg kriterji li gejjin:

— Tkunu “korporazzjoni mhux finanzjarja” kif iddefinit fir-Regolament (UE) Nru 549/2013 tal-Parlament Ewropew u
tal-Kunsill (%);

— lkunu entita tas-“settur pubbliku”, li jfisser entita fit-tifsira tal-Artikolu 3 tar-Regolament tal-Kunsill (KE)
Nru 3603/93 (%).

() Linja Gwida BCE/2011/14 tal-20 ta’ Settembru 2011 dwar l-istrumenti u l-pro¢eduri tal-politika monetarja tal-Eurosistema (GU L 331,
14.12.2011, p. 1).

() Linja Gwida I?C'E; 2014/31 tad-9 ta’ Lulju 2014 dwar mizuri temporanji addizzjonali fir-rigward ta’ operazzjonijiet ta’ rifinanzjament tal-
Eurosistema u l-eligibbilta tal-kollateral u i temenda I-Linja Gwida BCE[2007/9 (GU L 240, 13.8.2014, p. 28).

(®) Regolament (UE) Nru 549/2013 tal-Parlament Ewropew u tal-Kunsill tal-21 ta’ Mejju 2013 dwar is-sistema Ewropea tal-kontijiet
nazzjonali u regjonali fl-Unjoni Ewropea (GU Edizzjoni Spe¢jali bil-Malti: Volum 001 p. 27)

(*) Regolament taEKunsﬂl (KE) Nru 3603/93 tat-13 ta’ Dicembru 1993 li jistabbilixxi d-definizzjonijiet ghall-applikazzjoni tal-projbizzjo-
nijiet previsti fl-Artikoli 104 u 104b (1) tat-Trattat (GUL 332, 31.12.1993, p. 1).

Wara l-approvazzjoni tal-Kunsill Governattiv, strumenti ta’ dejn negozjabbli ddenominati feuro mahrugin minn dawn il-
korporazzjonijiet mhux finanzjarji pubblici li jinsabu fiz-zona tal-euro li jikkonformaw ma’ (i) il-kriterji ta’ eligibbilta
ghal assi negozjabbli bhala kollateral ghal operazzjonijiet ta’ kreditu tal-Eurosistema, skont l-Artikolu 6.2.1 tal-Anness I
tal-Linja Gwida BCE[2011/14; u (ii) ir-rekwiziti fil-paragrafi 2 u 3 ghandhom ikunu eligibbli bhala sostituti taht il-PSPP.

5. Bhala princ¢ipju, huwa permess xiri ta’ strumenti ta’ dejn negozjabbli nominali b'rendiment negattiv sal-maturita
(jew rendiment ghall-aghar) 'il fuq mir-rata tal-facilita ta’ depozitu.

Artikolu 4
Limitazzjonijiet fuq l-ezekuzzjoni ta’ xiri

1. Biex tigi permessal-formazzjoni ta’ prezz tas-suq ghal titoli eligibbli, ma ghandux jigi permess xiri ftitolu mahrug
¢did jew mahrug fuq medda ta’ zmien bi prezz fiss (tap issue) kif ukoll l-istrumenti tad-dejn negozjabbli b'maturita li
jifdal li huma qrib fiz-Zmien, gabel jew wara, il-maturita tal-istrumenti ta’ dejn negozjabbli li ghandhom jinhargu, matul
perjjodu li ghandu jigi ddeterminat mill-Kunsill Governattiv (“perijodu ta’ black-out”). Ghal sindakati, il-perijodu ta’
black-out inkwistjoni ghandu jigi rrispettat fuq bazi tal-ahjar sforz qabel il-hrug.

2. Ghal titoli ta’ dejn mahrugin jew iggarantiti ghal kollox mill-gvernijiet ¢entrali tal-Istati Membri taz-zona tal-euro
skont programm ta’ assistenza finanzjarja, il-perijodu ta’ xiri taht il-PSPP wara ezitu pozittiv ta’ kull revizjoni ta’
programm ghandu, bhala regola, ikun limitat ghal xahrejn, sakemm ma jkunx hemm cirkustanzi eccezzjonali li jiggus-
tifikaw sospensjoni ta’ xiri qabel jew kontinwazzjoni ta’ xiri wara dan il-perijodu u sakemm tibda r-revizjoni li tmiss.

Artikolu 5
Limiti tax-xiri

1. Bla hsara ghall-Artikolu 3, limitu ta’ hrug ta’ ishma skont in-numru tal-identifikazzjoni ta’ titoli internazzjonali
ghandu japplika taht il-PSPP ghal titoli ta’ dejn negozjabbli li jissodisfaw il-kriterji stabbiliti fl-Artikolu 3, wara li jigu
kkonsolidati l-investimenti fil-portafolli tal-banek centrali tal-Eurosistema. Il-limitu se jkun stabbilit inizjalment ghal
25 %, ghall-ewwel sitt xhur ta’ xiri u sussegwentement jigi rrivedut mill-Kunsill Governattiv.

2. Fil-kaz ta’ titoli ta’ dejn imsemmijin fl-Artikolu 3(2)(c), japplika limitu ta’ hrug ta’ ishma differenti.

3. Taht il-PSPP, ghandu japplika limitu aggregat ta’ 33 % tat-titoli pendenti ta’ emittent ghat-titoli ta’ dejn negozjabbli
u eligibbli kollha fir-rigward tal-maturitajiet iddefiniti fl-Artikolu 3, wara l-konsolidazzjoni tal-investimenti fil-portafolli
tal-banek centrali tal-Eurosistema.

Artikolu 6
Allokazzjoni tal-portafolli

1. Mill-valur totali ta’ titoli ta’ dejn negozjabbli mixtrija eligibbli taht il-PSPP, 12 % ghandhom jinxtraw ftitoli
mahrugin minn organizzazzjonijiet internazzjonali eligibbli u banek multilaterali tal-izvilupp, u 88 % ghandhom
jinxtraw f'titoli mahrugin minn gvernijiet centrali eligibbli u agenziji rikonoxxuti. Din l-allokazzjoni hija suggetta ghal
revizjoni mill-Kunsill Governattiv. Xiri ta’ titoli ta’ dejn mahrugin minn organizzazzjonijiet internazzjonali u banek
multilaterali tal-izvilupp eligibbli ghandu jsir biss mill-BCNi.

2. Is-sehem tal-BCNi tal-valur tas-suq totali ta’ xiri ta’ titoli ta’ dejn negozjabbli eligibbli taht il-PSPP ghandu jkun ta’
92 %, u t-8 % li jifdal ghandhom jinxtraw mill-BCE. It-tqassim ta’ xiri fi hdan il-gurisdizzjonijiet ghandu jkun skont I-
iskema ghas-sottoskrizzjoni tal-kapital tal-BCE kif imsemmi fl-Artikolu 29 tal-Istatut tas-SEBC.

3. Il-banek centrali tal-Eurosistema ghandhom japplikaw skema ta’ specjalizzazzjoni ghall-allokazzjoni ta’ titoli ta’
dejn negozjabbli li ghandhom jinxtraw taht il-PSPP. [I-Kunsill Governattiv ghandu jippermetti ghal devjazzjonijiet ad hoc
mill-iskema ta’ specjalizzazzjoni jekk kunsiderazzjonijiet oggettivi jostakolaw li din l-iskema tintlahaq jew altrimenti
dawk id-devjazzjonijiet isiru rakkomandabbli fl-interess li jintlahqu 1-ghanijiet tal-politika monetarja ingenerali tal-PSPP.
B'mod partikolari, kull BCN ghandu jixtri titoli eligibbli tal-emittenti tal-gurisdizzjoni tieghu stess. Titoli mahrugin minn
organizzazzjonijiet internazzjonali u banek multilaterali tal-izvilupp eligibbli jistghu jinxtraw mill-BCNi kollha. 1I-BCE
ghandu jixtri titoli mahrugin minn gvernijiet centrali u agenziji rikonoxxuti tal-gurisdizzjonijiet kollha.

Artikolu 7
Kontropartijiet eligibbli

Dawn li gejjin ghandhom ikunu kontropartijiet eligibbli ghall-PSPP:

(a) entitajiet li jissodisfaw il-kriterji ta’ eligibbilta biex jippartecipaw fl-operazzjonijiet tal-politika monetarja tal-
Eurosistema bis-sahha tal-Artikolu 2.1 tal-Anness I tal-Linja Gwida BCE[2011/14; u

(b) kwalunkwe kontropartijiet ohra li jintuzaw mill-banek centrali tal-Eurosistema ghall-investiment tal-portafolli ta’
investiment taghhom iddenominati feuro.

Artikolu 8
Trasparenza

1. L-Eurosistema ghandha tippubblika fuq bazi ta’ kull gimgha I-valur kontabbli aggregat tat-titoli mizmumin taht il-
PSPP fil-kummentarju dwar ir-rapport finanzjarju konsolidat taghha ta’ kull gimgha.

2. L-Eurosistema ghandha tippubblika fuq bazi ta’ kull xahar il-maturita rezidwa medja ppezata skont ir-residenza ta’
emittent, billi jigu sseparati l-organizzazzjonijiet internazzjonali u l-banek multilaterali tal-izvilupp minn emittenti
ohrajn, tal-investimenti PSPP taghha.

3. Il-valur kontabbli ta’ titoli mizmumin taht il-PSPP ghandu jigi ppubblikat fuq il-websajt tal-BCE fit-tagsima dwar I-
operazzjonijiet tas-suq miftuh fuq bazi ta’ kull gimgha.

Artikolu 9
Self ta’ titoli

L-Eurosistema ghandha taghmel disponibbli ghas-self titoli mixtrijin taht il-PSPP, inkluzi repos, sabiex tigi zgurata I-
effettivita tal-PSPP.

Artikolu 10
Dispozizzjoni finali

Din id-Decizjoni ghandha tidhol fis-sehh fil-jum wara I-pubblikazzjoni taghha fuq il-websajt tal-BCE. Ghandha tapplika
mid-9 ta’ Marzu 2015.

Maghmul fNikosia, -4 ta’ Marzu 2015.

1I-President tal-BCE
Mario DRAGHI

